
Հոդված 1. «Մաքսային ծառայության մասին» Հայաստանի Հանրապետության 2002 թվականի հուլիսի 3-ի ՀՕ-402-Ն օրենքի (այսուհետ` Օրենք) 2-րդ հոդվածում «Հայաստանի Հանրապետության մաքսային օրենսգրքից» բառերը փոխարինել ««Մաքսային կարգավորման մասին» Հայաստանի Հանրապետության օրենքից» բառերով:

Հոդված 2.  Օրենքը լրացնել հետևյալ բովանդակությամբ 3.1-րդ հոդվածով

«Հոդված 3.1. Օրենքում օգտագործվող հիմնական հասկացությունները
Սույն օրենքում օգտագործվող հիմնական հասկացություններն ունեն հետևյալ իմաստները.

մաքսային ծառայող` մաքսային մարմնում մաքսային ծառայության պաշտոնների նկարագրով նախատեսված որևէ պաշտոն զբաղեցնող և մաքսային ծառայության հատուկ կոչում ունեցող  ծառայող 

հավասարազոր պաշտոն՝    մաքսային ծառայության պաշտոնների անվանացանկի պաշտոնների յուրաքանչյուր խմբում ընդգրկվող նույն կամ հավասարազոր պաշտոններ.

ռոտացիա`  մաքսային ծառայողների տեղափոխում մաքսային մարմնի մի ստորաբաժանումից մեկ այլ ստորաբաժանում Հայաստանի Հանրապետության կառավարության սահմանած կարգով.

մաքսային ծառայողի ատեստավորում` մաքսային ծառայողի զբաղեցրած պաշտոնին վերջինիս համապատասխանությունը և ծառայողական առաջխաղացման նպատակահարմարությունը որոշելու նպատակով սույն օրենքով սահմանված կարգով անցկացվող որակավորման ստուգում.

մաքսային ծառայողի վարքագծի կանոններ` մաքսային ծառայողի մասնագիտական (ծառայողական) պահվածքի և վարվելակերպի նորմեր պարունակող փաստաթուղթ.

մաքսային ծառայողի նյութական պատասխանատվություն`  մաքսային ծառայողի համար սահմանված պարտականությունների չկատարման կամ ոչ պատշաճ կատարման համար մաքսային մարմնի ծառայողական քննություն անցկացնող հանձնաժողովի որոշմամբ և մաքսային մարմնի ղեկավարի կողմից կիրառվող պատասխանատվության տեսակ. 

մաքսային ծառայողների վերապատրաստում`  մաքսային ծառայողների  մասնագիտական գիտելիքների և աշխատանքային ունակությունների հետևողական կատարելագործում.

մասնագիտական աշխատանքային փորձ (աշխատանքային ստաժ)՝ ստացած բարձրագույն կրթության կամ կատարված աշխատանքին համապատասխանող աշխատանքային փորձ՝ անկախ պետական կամ մասնավոր ոլորտներում կատարած աշխատանքից: Մասնագիտական աշխատանքային փորձը ներառում է համապատասխան որակավորում ստանալուց հետո աշխատած ժամանակաշրջանը (աշխատանքային փորձ),  կամ մասնագիտացված համապատասխան աշխատանքային փորձը:»:

 Հոդված 3.  Օրենքի 5-րդ հոդվածում՝ 

1) 2-րդ մասը շարադրել հետևյալ խմբագրությամբ.

«2. Սույն օրենքի գործողությունը չի տարածվում մաքսային մարմնի քաղաքացիական ծառայողների, քաղաքացիական աշխատանք  կատարողների և տեխնիկական սպասարկման գործառույթներ իրականացնող անձանց վրա:».

2)
լրացնել հետևյալ բովանդակությամբ 3-րդ և 4-րդ մասերով.

«3. Մաքսային մարմնում քաղաքացիական աշխատանք կատարողների և տեխնիկական սպասարկման գործառույթներ իրականացնող անձանց հետ կապված հարաբերությունները կարգավորվում են Հայաստանի Հանրապետության օրենսդրությամբ, դրանցից բխող իրավական և գերատեսչական նորմատիվ ակտերով:

4. Վերադաս մաքսային մարմնի ղեկավարը սահմանում է մաքսային մարմնի կողմից իրականացվող՝ քաղաքացիական աշխատանք  կատարողների և տեխնիկական սպասարկման գործառույթներ իրականացնող անձանց գործունեության հետ կապված պաշտոնների անվանացանկը:»:

Հոդված  4. Օրենքի 6-րդ հոդվածի 4-րդ մասը «մեկ այլ ստորաբաժանում» բառերից հետո լրացնել «հավասարազոր պաշտոնի»  բառերը:

Հոդված  5. Օրենքի  8-րդ հոդվածում.

1)  1-ին մասից հանել «միայն» բառը.

2)   2-րդ մասը ուժը ճանաչել կորցրած:

 Հոդված 6. Օրենքի 11-րդ հոդվածը ուժը կորցրած ճանաչել:

Հոդված 7. Օրենքի 13-րդ հոդվածում.

1) 
2-րդ մասի «մեկ ամիս առաջ» բառերից հետո շարադրել «մամուլի կամ զանգվածային լրատվության այլ միջոցներով, միաժամանակ հայտարարությունը և մրցույթի հարցաշարը տեղադրելով  մաքսային մարմնի պաշտոնական ինտերնետային կայք էջում:». 

2) 3-րդ մասի «մաքսային ծառայողին (քաղաքացուն)» բառերը փոխարինել «դիմող անձին» բառերով, իսկ «քաղաքացին» բառը փոխարինել «անձը» բառով:
Հոդված 8. Օրենքի 14-րդ հոդվածում.

1) 2-րդ մասը շարադրել հետևյալ խմբագրությամբ.

«2. Սույն հոդվածի առաջին մասում նշված ժամկետներում մաքսային ծառայության գլխավոր և առաջատար թափուր պաշտոնում նշանակում չկատարվելու դեպքում Հանձնաժողովը կազմակերպում է փակ մրցույթ` սույն օրենքի 13-րդ հոդվածի երրորդից վեցերորդ մասերով սահմանված կարգով:

Բաց մրցույթին կարող են մասնակցել մաքսային, հարկային,  պետական այլ մարմինների, տեղական ինքնակառավարման, դատաիրավական մարմիններում, գիտական, բարձրագույն ուսումնական հաստատություններում մասնագիտական աշխատանքի փորձ ունեցող, ինչպես նաև մասնավոր կազմակերպություններում   համապատասխան  մասնագիտական աշխատանքի փորձ ունեցող և սույն օրենքի 8-րդ և 9-րդ հոդվածների պահանջները բավարարող անձինք, ընդ որում` առաջատար պաշտոններում թափուր պաշտոն առաջանալու դեպքում անցկացվող մրցույթին մասնակցելու համար անհրաժեշտ է 3 տարվա մասնագիտական աշխատանքի փորձ, իսկ գլխավոր պաշտոններում թափուր պաշտոն առաջանալու դեպքում անցկացվող մրցույթին մասնակցելու համար անհրաժեշտ է 5 տարվա մասնագիտական աշխատանքի փորձ: »:

2) 3.1 մասի «ժամկետային» բառերը փոխարինել «որոշակի ժամկետով» բառերով: 

3)  6-րդ մասի  «պայմանագրի հիման վրա սահմանված կարգով» բառերը հանել:

4)  7-րդ մասը ուժը կորցրած ճանաչել: 

Հոդված 9. Օրենքի 15- հոդվածի 8-րդ մասը շարադրել հետևյալ խմբագրությամբ՝

 «8. Ատեստավորումից առնվազն երկու շաբաթ առաջ մաքսային ծառայողի անմիջական ղեկավարը (կամ նրան փոխարինող պաշտոնատար անձը)  ներկայացնում է մաքսային ծառայողի ծառայողական բնութագիրը:

 Ծառայողական բնութագիրը պետք է բովանդակի տվյալներ մաքսային ծառայողի ծառայողական գործունեության արդյունքների  մասին և հիմնվի նախորդ ատեստավորումից հետո ընկած ժամանակաշրջանում մաքսային ծառայողի կողմից իր կատարած աշխատանքների մասին անմիջական ղեկավարին ներկայացրած հաշվետվությունների վերաբերյալ վերջինիս գնահատման արդյունքների վրա: Մաքսային ծառայողի անմիջական ղեկավարի մաքսային ծառայությունից  կամ տվյալ պաշտոնից` ազատվելու դեպքում ծառայողի վերաբերյալ ծառայողական բնութագիրը ներկայացնում է անմիջական ղեկավարին փոխարինող պաշտոնատար անձը: 

 Մաքսային ծառայողն ատեստավորում անցկացնելու օրվանից առնվազն մեկ շաբաթ առաջ պետք է ծանոթանա իր ծառայողական բնութագրին:»:

Հոդված 10. Օրենքի 18-րդ հոդվածի 3-րդ մասի «ավարտից հետո`» բառերից հետո լրացնել «մեկ ամսվա ընթացքում» բառերը;

Հոդված 11. Օրենքի 19-րդ հոդվածը  լրացնել հետևյալ բովանդակությամբ 5.1 մասով. 

 «5.1 Առաջին անգամ մաքսային ծառայության պաշտոն զբաղեցնող  հանրային ծառայության դասային աստիճան (կոչում) կամ հատուկ կոչում ունեցող անձանց շնորհվում է նախորդ դասային աստիճանին կամ հատուկ կոչմանը համապատասխանող  հատուկ կոչում՝ բայց ոչ ավելի քան զբաղեցրած պաշտոնի համար նախատեսված առավելագույն հատուկ կոչումը, բացառությամբ սույն հոդվածի 19-րդ հոդվածի 1-ին  մասով սահմանված դեպքերի: Հարկային ծառայությունից  մաքսային ծառայության տեղափոխված ծառայողին հերթական հատուկ կոչումը շնորհվում է հաշվի առնելով նախորդ կոչումից հետո հերթական հատուկ կոչում ստանալու համար սույն օրենքով սահմանված ժամկետները և պայմանները։»:

 Հոդված 12. Օրենքը լրացնել հետևյալ բովանդակությամբ 22.2-րդ հոդվածով՝

«Հոդված 22.2. Մաքսային ծառայողի կատարողականի գնահատումը 
1. Մաքսային ծառայողի կատարողականի գնահատումն իրականացվում է   կատարողականի արդյունքների հիման վրա` մաքսային ծառայողի անմիջական ղեկավարի կողմից:

2. Սույն օրենքի հիման վրա  մաքսային ծառայողի կատարողականի գնահատման կարգը սահմանում է Հայաստանի Հանրապետության կառավարությունը և վերադաս  մաքսային մարմնի ղեկավարը: »:

Հոդված 13. 
Օրենքի 23-րդ հոդվածի 1-ին մասը լրացնել հետևյալ բովանդակությամբ 6.1 կետով.

«6.1) Վերադաս մաքսային մարմնի ղեկավարի կողմից սահմանած կարգով աշխատանքային ժամերի ընթացքում՝ դասավանդել վերադաս մաքսային մարմնի վերապատրաստման ուսումնական կենտրոնում:»:

Հոդված 14. Օրենքի 31-րդ հոդվածում.

1) hոդվածը լրացնել հետևյալ բովանդակությամբ 1.1 մասով. 

«1.1. Մաքսային ծառայության ստաժը չի ներառում սույն օրենքով սահմանված կարգի խախտմամբ մաքսային ծառայության պաշտոն զբաղեցնելու, ինչպես նաև օրենքի խախտմամբ համապատասխան մարմիններում մինչև սույն օրենքի ուժի մեջ մտնելը, աշխատած ողջ ժամանակաշրջանը:».

2)  2-րդ մասի «հաշվարկվում» բառը փոխարինել «սահմանվում» բառով:

Հոդված 15. Օրենքի 32-րդ հոդվածը  լրացնել հետևյալ բովանդակությամբ 4-րդ մասով. 

«4. Մասնագիտական գիտելիքների և աշխատանքային ունակությունների կատարելագործման նպատակով սահմանված կարգով մաքսային ծառայողի գործուղման դեպքում պահպանվում է վերջինիս պաշտոնը, դրամական բավարարումն ու մաքսային ծառայության ստաժը:»:

Հոդված 16. Օրենքի 35-րդ հոդվածը շարադրել հետևյալ խմբագրությամբ.

«Հոդված 35. Մաքսային ծառայողի համազգեստը և ծառայողական վկայականը
1.  Մաքսային ծառայողների համար սահմանվում է համազգեստ, որի ձևը որոշում է Հայաստանի Հանրապետության կառավարությունը, իսկ կրելու կարգը` մաքսային մարմինը: Համազգեստը տրվում է անվճար:

2. Մաքսային ծառայողին տրվում է ծառայողական վկայական, որի ձևը և տրամադրման կարգը հաստատում է վերադաս մաքսային մարմինը:»:

Հոդված 17. Օրենքի 37-րդ հոդվածը շարադրել հետևյալ խմբագրությամբ.

«Հոդված 37. Մաքսային ծառայողի պատասխանատվությունը
Մաքսային ծառայողների ապօրինի գործողությունների կամ անգործության հետևանքով անձանց կամ նրանց գույքին պատճառված վնասները հատուցվում են մաքսային ծառայության նյութական խրախուսման և համակարգի զարգացման ֆոնդի միջոցների հաշվին, իսկ նշված ֆոնդում առկա միջոցների անբավարարության դեպքում` Հայաստանի Հանրապետության պետական բյուջեի այլ միջոցների հաշվին:

Մաքսային ծառայողների օրինական գործողությունների արդյունքում անձանց պատճառված վնասները փոխհատուցման ենթակա չեն: Մաքսային ծառայողներն իրենց ապօրինի գործողությունների կամ անգործության, ինչպես նաև իրենց կայացրած ապօրինի որոշումների համար կրում են կարգապահական, վարչական և քրեական պատասխանատվություն` օրենքով սահմանված կարգով:

Մաքսային մարմնի կամ մաքսային ծառայողի գործողությունները կամ անգործությունը կարող են բողոքարկվել վերադաս մաքսային մարմնի բողոքարկման հանձնաժողովին կամ բողոքարկվել դատարան:

Մաքսային մարմնի կամ մաքսային ծառայողի գործողությունները կամ անգործությունը կարող են բողոքարկվել վերադաս մաքսային մարմնի բողոքարկման հանձնաժողովին կամ դատարան:

Մաքսային մարմինների և դրանց պաշտոնատար անձանց կողմից որոշումների ընդունման, գործողությունների և անգործության վերաբերյալ գործողությունների կամ անգործության վերաբերյալ վեճերի լուծման նպատակով վերադաս մաքսային մարմնում գործում է մաքսային մարմնի բողոքարկման հանձնաժողով: Մաքսային մարմնի բողոքարկման հանձնաժողովը վերադաս մաքսային մարմնի ղեկավարի կողմից ձևավորվող` մաքսային մարմնում մշտապես գործող մարմին է, որը կազմված է նախագահից և ութ անդամից, որոնք հանձնաժողովում իրենց աշխատանքը համատեղում են իրենց զբաղեցրած մաքսային ծառայության պաշտոնների հետ:

Մաքսային մարմնի բողոքարկման հանձնաժողովը ներկայացված բողոքը վարույթ է ընդունում դիմում-բողոք բերողի կողմից գրավոր կարգով և հայերեն լեզվով ներկայացված դիմում-բողոքի հիման վրա, որը պետք է պարունակի`

1) բողոքարկման հանձնաժողովի անվանումը, որին ներկայացվում է բողոքը.

2) բողոք բերող ֆիզիկական անձի անունը, ազգանունը, ՀՎՀՀ-ն (վերջինիս բացակայության դեպքում նշվում է հանրային ծառայության համարանիշը), հասցեն, իսկ կազմակերպության դեպքում` կազմակերպության անվանումը, գտնվելու վայրը, ՀՎՀՀ-ն, նրա անունից բողոք բերող անձի անունը, ազգանունը և պաշտոնը, ինչպես նաև հեռահաղորդակցման միջոցների տվյալները.

3) բողոքարկման առարկան.

4) բողոք բերողի պահանջը.

5) բողոքին կից ներկայացվող փաստաթղթերի ցանկը.

6) բողոքը կազմելու տարին, ամիսը և ամսաթիվը.

7) բողոք բերող անձի ստորագրությունը, կազմակերպության դեպքում` նրա անունից բողոք բերող անձի ստորագրությունը:

Սույն հոդվածի 5-րդ մասում նշված` ոչ լիարժեք ներկայացված դիմում-բողոքի դեպքում մաքային մարմինը դիմում-բողոքը ներկայացնողին գրավոր տեղեկացնում է դիմում-բողոքում առկա թերությունների մասին և առաջարկում է վերացնել դրանք` երեք աշխատանքային օրվա ընթացքում: Նշված ժամկետում թերությունները վերացնելու և բողոքարկման հանձնաժողովին տեղեկացնելու դեպքում դիմում-բողոքը համարվում է ընդունված այն առաջին անգամ ներկայացնելու օրվանից: Մաքսային մարմնի բողոքարկման հանձնաժողովը քննության է առնում նաև թերություններով ներկայացված դիմում-բողոքը, եթե այդ թերությունները չեն խոչընդոտում բողոքի հետագա քննությանը:

Մաքսային մարմնի ընդունած և ուժի մեջ մտած անհատական իրավական ակտը կարող է բողոքարկվել այն ուժի մեջ մտնելու օրվանից երկու ամսվա ընթացքում, իսկ մաքսային ծառայողի գործողությունները կամ անգործությունը կարող են բողոքարկվել այն կատարելու կամ ցուցաբերելու օրվանից մեկ ամսվա ընթացքում:

Մաքսային մարմնի բողոքարկման հանձնաժողովի աշխատակարգը, անհատական կազմը (հաշվի առնելով շահերի բախման սկզբունքի հնարավորինս պահպանությունը), բողոքարկման հանձնաժողովին ներկայացվող դիմում-բողոքի ձևը և դիմում-բողոք բերած անձին հանձնաժողովի նիստի անցկացման վայրի ու ժամանակի մասին ուղարկվող ծանուցագրի ձևը, ինչպես նաև հանձնաժողովի կողմից ընդունվող որոշումների ձևերը սահմանում է վերադաս մաքսային մարմինը:

Մաքային մարմնի բողոքարկման հանձնաժողով ներկայացված դիմում-բողոքները մաքսային մարմինը քննության է առնում և դրանց վերաբերյալ որոշումներ է ընդունում 30 օրվա ընթացքում: Սույն մասով սահմանված ժամկետի հաշվարկը սկսվում է գրավոր դիմում-բողոքը համապատասխան մարմնում մուտքագրվելու օրվան հաջորդող առաջին աշխատանքային օրվանից: Առանձին դեպքերում վերադաս մաքսային մարմնի ղեկավարի որոշմամբ նշված ժամկետը կարող է երկարաձգվել 15 օրով, որի մասին իրազեկվում է դիմումատուն: Նշված ժամկետում դիմում-բողոքի վերաբերյալ պատասխան չտրվելու դեպքում դիմում-բողոքը բավարարելու մասին մաքսային մարմնի բողոքարկման հանձնաժողովի որոշումը համարվում է ընդունված:

Մաքսային մարմնի բողոքարկման հանձնաժողովն ընդունում է դիմում-բողոքի քննարկման վարույթը կարճելու մասին համապատասխան գրավոր որոշում, եթե`

1) բողոքարկման հանձնաժողովին ներկայացվող դիմում-բողոքը չի բավարարում սույն օրենքով սահմանված չափանիշներին, բացառությամբ այն դեպքերի, եթե այդ հանգամանքը չի խոչընդոտում դիմում-բողոքի հետագա քննությանը.

2) բողոքարկման հանձնաժողովին ներկայացվող դիմում-բողոքում հստակ նշված չէ բողոք բերողի պահանջը.

3) բողոքարկման հանձնաժողովին ներկայացվող դիմում-բողոքին կցված չէ բողոքարկվող փաստաթղթերի ցանկը.

4) դիմում-բողոքը բերել է դիմում-բողոք բերելու իրավասություն չունեցող անձը.

5) դիմում-բողոքը չի համապատասխանում ընթացակարգային պահանջներին, և դիմում-բողոքում առկա թերությունները բողոքը ներկայացնողը չի վերացրել սույն հոդվածով սահմանված ժամկետում.

6) դիմում-բողոք բերողը հրաժարվում է բողոքից.

7) դիմում-բողոքում նշված պահանջը դուրս է մաքսային մարմնի բողոքարկման հանձնաժողովի իրավասություններից.

8) բացակայում է մաքսային մարմնի կողմից բողոքարկվող անհատական իրավական ակտի, գործողության կամ անգործության դեպքը.

9) դիմում-բողոքը ներկայացվել է սույն հոդվածով սահմանված ժամկետի ավարտից հետո.

10) դիմում-բողոք բերած նույն անձի, բողոքարկման նույն առարկայի մասին, միևնույն հիմքերով բողոքի վերաբերյալ առկա է մաքսային մարմնի բողոքարկման հանձնաժողովի որոշում, բացառությամբ սույն հոդվածով նախատեսված դեպքերում դիմում-բողոքի քննարկման վարույթը կարճելու մասին որոշումների, որոնց կարճման հիմքերը վերացնելուց հետո` սույն հոդվածով սահմանված ժամկետում ներկայացված դիմում-բողոքները ենթակա են քննարկման.

11) դիմում-բողոքը ներկայացնողը նույն պահանջով դիմել է դատարան.

12) դիմում-բողոք բերած կազմակերպության լուծարման կամ ֆիզիկական անձի մահվան դեպքում:

Մաքսային մարմնի բողոքարկման հանձնաժողովը դիմում-բողոքի քննարկման վարույթը կարճելու մասին որոշումն ընդունում է երկու օրինակից, որի մեկ օրինակը որոշումն ընդունելուց հետո` երեք աշխատանքային օրվա ընթացքում, տրամադրվում է դիմում-բողոք բերած անձին, իսկ երկրորդ օրինակը պահպանվում է մաքսային մարմնում:

Մաքսային մարմնի բողոքարկման հանձնաժողով ներկայացված դիմում-բողոքը հանձնաժողովի կողմից քննարկման ընդունելու դեպքում դիմում-բողոք բերած անձը նախապես ծանուցվում է համապատասխան նիստի անցկացման վայրի և ժամանակի մասին: Բողոքարկման հանձնաժողովի նիստին կարող են մասնակցել դիմում-բողոք բերած անձը, վերջինիս գլխավոր հաշվապահը և (կամ) դիմում-բողոք բերած անձի լիազորած անձը (մասնագետը): Բողոքարկման հանձնաժողովի նիստի անցկացման վայրի և ժամանակի մասին տեղեկացված` դիմում-բողոքը բերած անձի կամ նրա ներկայացուցիչների բացակայությունն արգելք չէ բողոքարկման հանձնաժողովի նիստը շարունակելու և վեճն ըստ էության լուծելու համար:

Մաքսային մարմնի բողոքարկման հանձնաժողովի նիստերն արձանագրվում են, և կազմված արձանագրությունները ստորագրում են հանձնաժողովի նիստին ներկա բոլոր անդամները: Հանձնաժողովի անդամների ստորագրած արձանագրությունները պահպանվում են մաքսային մարմնում այն կազմելու տարվան հաջորդող երեք տարվա ընթացքում` վերադաս մաքսային մարմնի ղեկավարի սահմանած կարգով:

Մաքսային մարմնի բողոքարկման հանձնաժողովն ընդունված դիմում-բողոքի վերաբերյալ կայացնում է պատճառաբանված որոշում`

1) դիմում-բողոքի քննարկման վարույթը կարճելու մասին.

2) դիմում-բողոքը բավարարելու մասին.

3) դիմում-բողոքը մասնակի բավարարելու մասին.

4) դիմում-բողոքը մերժելու մասին.

5) վերստուգում անցկացնելու մասին:

Մաքսային մարմնի բողոքարկման հանձնաժողովի որոշումներն իրավազոր են, եթե այդ որոշումների կայացմանը մասնակցել է հանձնաժողովի անդամներից առնվազն 7 հոգի: Որոշումները կայացվում են բաց քվեարկությամբ, պարզ մեծամասնության ձևով:

Մաքսային մարմնի բողոքարկման հանձնաժողովի կայացրած որոշումն ուժի մեջ է մտնում ընդունման հաջորդ օրվանից: Ընդունված որոշումը կազմվում է երկու օրինակից, որի մեկ օրինակը որոշումը կայացնելուց հետո` երեք աշխատանքային օրվա ընթացքում, տրամադրվում է դիմում-բողոք բերած անձին, իսկ երկրորդ օրինակը պահվում է մաքսային մարմնում:

Մաքսային մարմնի բողոքարկման հանձնաժողովի որոշումները կարող են բողոքարկվել տեսչական մարմինների միասնական բողոքարկման հանձնաժողով` «Տեսչական մարմինների մասին» Հայաստանի Հանրապետության օրենքով սահմանված կարգով կամ դատարան:»:

Հոդված 18. Օրենքի 37.1-րդ  հոդվածը  շարադրել հետևյալ խմբագրությամբ. 

«Հոդված 37.1.
Քրեական գործերով որպես մեղադրյալ ներգրավված մաքսային ծառայողի պաշտոնական լիազորությունների կասեցումը

1. Հայաստանի Հանրապետության օրենսդրությամբ սահմանված կարգով որպես մեղադրյալ ներգրավված մաքսային ծառայողի պաշտոնական լիազորությունները ժամանակավորապես դադարեցվում են: Պաշտոնավարության ժամանակավոր դադարեցումը վերացվում է դատարանի, դատախազի կամ քննիչի որոշմամբ, երբ վերանում է դրա անհրաժեշտությունը:

2. Սույն հոդվածի 1-ին մասով նախատեսված համապատասխան որոշման օրինական ուժի մեջ մտնելուց հետո մաքսային ծառայողը վերադառնում է  նախկին աշխատանքին, եթե աշխատանքի չթույլատրելու պատճառների հետ կապված` մաքսային ծառայությունից ազատելու հիմքեր չեն առաջացել և նրան վճարվում է չվճարված աշխատավարձը, իսկ  մաքսային ծառայությունից ազատելու հիմքերի առկայության դեպքում նա ազատվում  է մաքսային ծառայությունից  առանց  չվճարված աշխատավարձի  վճարման:»:

Հոդված 19. Օրենքի 40-րդ հոդվածի 1-ին մասը «մաքսատան պետի» բառերից հետո լրացնել «կամ  նրան փոխարինող անձի» բառերով:  

Հոդված 20. Օրենքի 43-րդ  հոդվածի 1-ին մասը լրացնել հետևյալ բովանդակությամբ նոր 5-րդ կետով.

«5) մաքսային ծառայության մեդալով պարգևատրում:»
Հոդված 21. Օրենքի 44.1-րդ հոդվածի վերջին երկու նախադասությունները փոխարինել հետևյալ նախադասությամբ. 

«Մաքսային ծառայողների նկատմամբ սույն օրենքով նախատեսված «Հատուկ կոչման իջեցում, բայց երկու աստիճանից ոչ ավելի» կամ  «Մաքսային ծառայողի պաշտոնի իջեցում, բայց մեկ աստիճանից ոչ ավելի» կարգապահական տույժը կարող է կիրառել վերադաս մաքսային մարմնի ղեկավարը միայն մեկ անգամ:»:

Հոդված 22. Օրենքի 48-րդ հոդվածում`

 1) վերնագիրը շարադրել հետևյալ խմբագրությամբ «Մաքսային ծառայությունից ազատելու հիմքերը».

2)  2-րդ մասի 7-րդ կետը ուժը կորցրած ճանաչել. 

3) 2-րդ մասի 9.1-րդ կետը շարադրել հետևյալ խմբագրությամբ 

«9.1) սույն օրենքով նախատեսված ատեստավորմանը անհարգելի պատճառով երեք անգամ   չներկայանալը.».

4) 2-րդ մասի 2-րդ կետը շարադրել հետևյալ խմբագրությամբ.

«2) տարիքային կենսաթոշակի իրավունք ունեցող աշխատողի վաթսունհինգ տարին  լրանալը.»,
5) «Ծառայողական կարգապահական և վարքագծի (էթիկայի) կանոնների միանգամյա կոպիտ խախտումներ են`» պարբերության 3-րդ կետը շարադրել հետևյալ խմբագրությամբ «անհարգելի պատճառով ամբողջ աշխատանքային օրվա (հերթափոխի) ընթացքում  ծառայողի` աշխատանքի չներկայանալը».

Հոդված 23. Օրենքի 49-րդ հոդվածում`
1) 1-ին մասում «օրենքով սահմանված տարիքային աշխատանքային կենսաթոշակի տարիքն» բառերը փոխարինել «65 տարին» բառերով.

2) 2-րդ մասի «հինգ տարի» բառերը փոխարինել «երեք տարի» բառերով.

3) լրացնել հետևյալ բովանդակությամբ 3-րդ մասով. 

«3. Մաքսային ծառայողի տարիքային կենսաթոշակը նշանակվում է առնվազն 10 տարի մաքսային ծառայության պաշտոն զբաղեցրած անձին, որի լիազորությունները դադարեցվել են սույն օրենքի 48-րդ հոդվածի 2-րդ մասի 11-րդ և 17-րդ ենթակետերով նախատեսված հիմքերով: Կենսաթոշակը նշանակվում է կենսաթոշակի իրավունք առաջանալու պահին նախորդած վերջին հինգ տարվա ընթացքում մաքսային ծառայությունում ստացած դրամական բավարարման գումարի 80 տոկոսի չափով:»:

Հոդված 24. Սույն օրենքն ուժի մեջ է մտնում 2018 թվականի հունվարի 1-ից:

